Chigindilarni boshqarish va sirkulyar
igtisodiyotni rivojlantirish agentligi direktorining
2025-yil 16-oktabrdagi 117-son buyrug ‘iga
2-ilova

Chigindilarni boshqgarish va sirkulyar igtisodiyotni rivojlantirish agentligi
huzuridagi Jamoatchilik kengashi faoliyati samaradorligini reyting baholash
METODIKASI

Mazkur Metodika O<zbekiston Respublikasi Chigindilarni  boshgarish
va sirkulyar igtisodiyotni rivojlantirish agentligi (keyingi o‘rinlarda — Agentlik)
huzuridagi Jamoatchilik kengashi (keyingi o‘rinlarda — Kengash) faoliyati
samaradorligini reyting baholash tartibini belgilaydi.

1-bob. Umumiy goidalar

1. Mazkur Metodika tavsiyaviy xususiyatga ega bo‘lib, Kengash tomonidan
amalga oshirilayotgan ishlar samaradorligini o°zini o‘zi baholash usuli orgali aniglash
va erishilgan samaradorlik ko‘rsatkichlari bo‘yicha keng jamoatchilikning xolisona
bahosini olish magsadida ishlab chigilgan.

2. Kengashning faoliyati yilda ikki marotaba mazkur Metodikada belgilangan
samaradorlikni reyting baholashning asosiy ko‘rsatkichlari asosida baholab boriladi.

3. Jamoatchilik kengashlarining samaradorlik bo‘yicha reytingini shakllantirish
ular faoliyatining ayrim jihatlarini (miqdor va sifat ko‘rsatkichlarini) muayyan
mezonlarga ko‘ra har tomonlama tahlil gilish va baholash orgali amalga oshiriladi.

4. Jamoatchilik kengashlari faoliyati samaradorligini reyting baholash jarayoni
quyidagi tamoyillarga asoslanadi:

qulaylik (baholash onlayn va offlayn shaklda ham tashkil etiladi);

kamsitishga yo*l go‘ymaslik;

keng gamrovlik (jamiyatning barcha toifadagi a’zolari ishtiroki);

hisobdorlik.

2-bob. Reyting baholash maqgsad va vazifalari

5. Mazkur Metodika quyidagi magsadlarni gamrab oladi:

a) Kengash faoliyatini takomillashtirish, unga faol va tizimli tus berish;

b) Kengash faoliyati samaradorligini o‘zini o‘zi baholash vositasi yordamida
amalga oshirish;

d) jamoatchilik nazoratini amalga oshirishning oshkoraligi va ochigligini
ta’minlash, jamoatchilik kengashlari faoliyatiga fugarolar tomonidan xolis baho berish
imkoniyatini yaratish;

e) jamoatchilik nazorati subyektlari, davlat hokimiyati va mahalliy o‘zini o‘zi
boshqgarish organlari, ommaviy axborot vositalari o‘rtasidagi axborot hamkorligini
takomillashtirish.

6. Quyidagilar Kengash faoliyati samaradorligini reyting baholashning asosiy
vazifalari hisoblanadi:

Agentlik faoliyati ustidan jamoatchilik nazoratini amalga oshirish va Agentlik
faoliyatining asosiy yo‘nalishlari yuzasidan jamoatchilik ekspertizasini o‘tkazish
bo‘yicha jamoatchilik kengashlarining ro‘lini oshirish;

faoliyatning ayrim sohalarida davlat siyosatini ishlab chigishda tarmoglararo
va idoralararo o‘zaro hamkorlikni kuchaytirish;

Kengash faoliyatining samaradorligini baholashni o‘zini o‘zi nazorat gilish orgali
amalga oshirish;

Kengash faoliyatiga keng jamoatchilik va ommaviy axborot vositalarining
e’tiborini jalb qilish.

3-bob. Kengash faoliyati samaradorligi
reytingini shakllantirish ishlarini tashkil etish

7. Kengash faoliyati samaradorligini reyting baholash ishlarini tashkil etish har
yili iyun va dekabr oylarining 10-kuniga gadar Agentlik direktori buyrug‘i asosida
Kengash faoliyatini reyting baholash bo‘yicha komissiya (keyingi o‘rinda —
Komissiya) tuzish orgali amalga oshiriladi. Komissiya tarkibiga kelishuv asosida
Agentlik xodimlari, nodavlat notijorat tashkilotlari hamda ommaviy axborot vositalari
vakillari kiritilishi mumkin.

Bunda Agentlik xodimlari komissiya tarkibining uchdan bir gismini tashkil etishi
hamda komissiya a’zolari ro‘yxati Agentlik rasmiy veb-saytida oldindan e’lon gilinishi
lozim.

8. Komissiya tomonidan Kengash faoliyati samaradorligini baholash reytingi
bo‘yicha yakuniy natijalar asoslantiruvchi hujjatlari bilan birgalikda baholash ishlari
o‘tkazilayotgan oyning 25-kuniga gadar Agentlikka hamda jamoatchilikka tagdim
etilishi lozim.

Bunda, ma’lumotlarning komissiyaga belgilangan muddatdan kechikmay, sifatli
va to‘g‘ri tagdim etilishi uchun Kengash a’zolari hamda jamoatchilikka tagdim etilishi
uchun Agentlik mas’ul hisoblanadi.

9. Kengash faoliyati samaradorligi reytingini aniglashga oid ma’lumotlar
va ularning asoslantiruvchi hujjatlari komissiya tomonidan go‘shimcha o‘rganilishi
mumkin.

Asoslantiruvchi hujjatlari mavjud bo‘lmagan, shuningdek hagigatga to‘g‘ri
kelmaydigan yoki asossiz ma’lumotlar reytingni hisoblashda inobatga olinmaydi

4-bob. Metodikani go‘llash shartlari

10. Kengash faoliyati samaradorligini reyting baholash mezonlari gonunchilik
hujjatlari bilan Kengashga yuklatilgan vazifa va funksiyalarga asoslanadi.

11. Kengash faoliyati samaradorligi reyting bahosi quyidagi manbalar asosida
shakllantiriladi:

- Kengashning faoliyati to‘g risidagi hisobotlar;

- jamoat birlashmalari va boshga nodavlat notijorat tashkilotlarining bergan
bahosi, taklif va mulohazalari.

12. Kengash faoliyati samaradorligini reyting baholash bo‘yicha migdor va sifat
ko‘rsatkichlarini hisoblash tartibi mazkur Metodikaning ilovasida belgilangan
mezonlarga muvofig amalga oshiriladi.

13. Kengash mazkur Metodika namunasi asosida o‘z metodikalarini ishlab
chigishlari hamda uning qoidalarini takomillashtirish magsadida Agentlik
direktorining roziligi bilan o‘zgartirish va qo‘shimchalar kiritishlari mumkin.

14. Komissiya tomonidan Kengash faoliyati samaradorligini reyting baholash
bo‘yicha olingan yakuniy natijalar Kengashga ma’lumotnoma ko‘rinishida, Agentlikka
esa tahliliy ma’lumotnoma shaklida tagdim etiladi.

15. Kengash tomonidan Kengash faoliyati samaradorligini reyting baholash
natijalari har olti oyda Agentlikning rasmiy veb-saytida joylashtiriladi hamda reyting
natijalari hagida jamoatchilikka ma’lumot beriladi.

5-bob. Kengash faoliyati samaradorligi
reyting ballarini hisoblash tartibi

16. Reytingni hisoblash mazkur Metodika ilovasida Kkeltirilgan baholash
mezonlari asosida matematik metodlar orgali har bir ko‘rsatkich bo‘yicha alohida
hisoblanadi.

17. Komissiya a’zolari reyting baholash natijalari bo‘yicha xulosa berganda
gonunchilik hujjatlarida nazarda tutilgan quyidagi umumiy talablarni inobatga olish
zarur:

a) Kengash faoliyatidan aholining manfaatdorligi, fugarolar bilan Kengash
o‘rtasida o‘zaro samarali hamkorlikni yo‘lga go‘yilganligi;

Bunda komissiya a 'zolari tomonidan Kengashning fugarolar, nodavlat notijorat
tashkilotlar hamda fugarolik jamiyatining boshqa institutlari bilan o zaro alogalari,
axborot resurslari, rasmiy veb-saytlar yoki ijtimoiy tarmoglarda Kengash faoliyatiga
oid chop etilgan muayyan mavzulardagi materiallar, ularning ijtimoiy tarmoqlar
va axborot platformalarida foydalanish uchun joylashtirilganlik holatlarini
monitoring qilish orqgali xulosa gilinadi.

b) Kengash tomonidan jamoatchilik muhokamasi paytida berilgan takliflarning
rasmiy garorlarda yoki gabul gilingan me’yoriy hujjatlarda inobatga olinganligi.

Ushbu ko ‘rsatkich Kengash tomonidan bildirilgan izoh va takliflarga mos
keladigan o zgarishlarni qgarorlarning yakuniy versiyasini (rasmiy hujjatlar)
taqgoslash orgali aniglanadi;

v) Kengashni tashkil etgan vakolatli organ faoliyati jamoatchilik kengashlar
tomonidan ko‘tarilgan masalalar orgali yaxshilanganligi holati (jamoatchilik nazorati
yoki jamoatchilik ekspertizasi orgali).

Ushbu ko ‘rsatkich bo ‘yicha vakolatli organ faoliyati hamda qonunchilik
hujjatlariga o ‘zgartirish va go ‘shimchalar kiritish bo ‘yicha Kengash tomonidan
belgilangan tashabbuslar ko ‘rib chigiladi.

18. Mazkur Metodikaning ilovasida keltirilgan baholash mezonlari asosida har bir
ko‘rsatkich  yuzasidan to‘langan umumiy ballardan quyidagicha reyting
shakllantiriladi:

60 ball va undan yugori bo‘lganda — a’lo;

54 balldan 59 balgacha bo‘lganda — yaxshi;

21 balldan 39 ballgacha bo‘lganda — goniqgarli;

20 dan kam ball bo‘lganda — qonigarsiz.

19. Reyting baholash natijalari Komissiya yig‘ilishida bayonnoma bilan
rasmiylashtiriladi. Bunda komissiya majlisi bayonnomasini rasmiylashtirish komissiya
kotibi tomonidan amalga oshiriladi.

20. Komissiya yig‘ilishi bayonnomasi shu vaqtning o‘zida komissiyaning har bir
a’zosi tomonidan imzolanadi hamda tasdiglash uchun komissiya raisiga tagdim etiladi.

21. Komissiya kotibi komissiya raisi tomonidan tasdiglangan bayonnoma bilan
barcha mas’ul xodimlarni shu kunning o°zida tanishtirishi shart.

6-bob. Yakuniy goida

22. Reyting natijalariga oid ma’lumotlar jamoatchilik kengashlari ishchi organida
uch yil davomida saglanadi.

Chigindilarni boshqarish va sirkulyar igtisodiyotni rivojlantirish agentligi
huzuridagi ~ Jamoatchilik kengashi faoliyati samaradorligini reyting baholash
metodikasiga

ILOVA
Jamoatchilik kengashlari faoliyati samaradorligini reyting baholashga oid asosiy
ko ‘rsatkichlarni hisoblash tartibi



